
Pang Muat Keputusen 



 

Pernah nge kita muat keputusen la bekas arih ras 

perbulangenta?  

Abigail, kenca ilakokenna kerina siiakapna mehuli, lanai 

iarihkenna ras perbulangenna, ibuatna keputusen lako njumpai 

Daud. I bas paksa-paksa si kritis arus lit tindaken cepat ras 

tepat, adi lewat waktu e, si bahaya banci jadi. Bagem i bas 

perukuren Abigail maka la iturikenna lebe man perbulangenna. 

Adi arih lebe, rungguken ka kai si man bahanen, ermomo ka 

lebe man kerina anak jabu, e enggo mbuesa waktu terbuang. 

Ue adi mis ka setuju Nabal bagi si iukurken Abigail. Di kune 

lahang tentu si iukurkenna ndube banci lesap bage saja. Ulihna 

kesah Nabal taruhenna. 

Abigail, tandaina perbulangenna si cukup sombong, angkuh, 

akapna kebayakenna e lit bekas beluhna, la ia nggit ngaloken 

nasehat teman-temanna apaika anak buahna. Entah kata 

Abigail e pe banci labo begikenna. Kalak si beluh akapna bana, 

meserakal ngaloken pedah kalak si deban. I bas penandaina 

perbulangenna e, di turiken pe kari man bana labo maba 

kiniulin. E maka berkat Abigail njumpai Daud. Kai si enggo ndai 

isikapkenna enggo leben ibaba anak buahna guna ibereken man 

Daud.  

Adi enggo lit persoalen, arus ialaken. Persoalen e la banci isinik-

sinikken, la banci ienggo-enggoken. Arus lit kesimpulenna. 

Abigail enggo nikapken pusuhna kai pe nina kari Daud man 

bana. Sabap ietehna Daud e sangan merawa, munuh pe lanai 

akapna dalih. Si man usihen arah Abigail e me ersikap ngalaken 

ras ndungi persoalen. Labo lit persoalen si la lit tampukna. Saja, 

adi banci nge dame-dame engkai maka ipebelin-belin?  

 Erdame, em keputusen si pentar 



 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 


